
Skeiða- og Gnúpverjahreppi 25. febrúar 2022

152. löggjafarþing 2021-2022.
Þingskjal 468 — 332. mál.
Stjórnartillaga.

Athugasemdir við tillögu til þingsályktunar um áætlun um vernd og orkunýtingu landsvæða.

Stjórn Veiðifélags Þjórsár, Kálfárdeild, mótmælir að virkjanir í neðri hluta Þjórsár, þ.e. 
Hvammsvirkjun, Holtavirkjun og Urriðafossvirkjun, verði settar í nýtingarflokk.

Veiðifélag Þjórsár Kálfárdeild, hefur mótmælt virkjununum margsinnis og sent inn athugasemdir. Oft 
hafa verið samþykktar ályktanir á aðalfundum félagsins og farið fram á samtal við Landsvirkjun en 
aldrei hefur verið orðið við því.

Hér kemur ein tillagan sem samþykkt var fyrir þó nokkrum árum á aðalfundi Veiðifélags Þjórsár, 
Kálfárdeild. „Einnig kom fram óánægja landeigenda við Kálfá vegna þess að ekkert er rætt við þá um 
hugsanlegar virkjanir í neðri hluta Þjórsár, jafnvel er látið að því liggja að þeim komi málið ekki við. 
Þeir telja sig að sjálfsögðu hafa beinna hagsmuna að gæta þar sem Kálfá rennur í Þjórsá. Virkjanir 
munu hafa mjög mikil áhrif á fiskigengd í Kálfá en undanfarin ár hefur verið unnið að því að byggja 
upp laxastofninn í ánni. Samþykkt var á fundinum að fara þess á leit við Landsvirkjun að boðað verði 
til fundar um málið með landeigendum við Kálfá“. Þrátt fyrir þetta hefur ekkert gerst og ekki hefur 
verið talað eitt einasta orð við landeigendur við Kálfá og nú er komið árið 2022.

Virkjanir þessar í Þjórsá munu fela í sér gríðarlegt inngrip inn á viðkvæm göngusvæði villtra laxa sem 
á sér enga fyrirmynd á Íslandi. Ítrekað hafa sérfræðingar bent á að Hvammsvirkjun, Holtavirkjun og 
Urriðafossvirkjun muni spilla búsvæðum og gönguleiðum laxfiska, en gera má ráð fyrir að nær allar 
hrygningar- og uppeldisstöðvar fyrir lax séu ofan Urriðafoss. Alveg er ljóst að gríðarleg óvissa er um 
áhrif framkvæmdanna á lífríki Þjórsár og þar með laxgengd í Kálfá.

Síðustu árin hefur laxveiði í Kálfa stóraukist og er áin orðin þekkt í laxveiðiheiminum. Bændur við 
ána eiga því mikilla hagsmuna að gæta en í öllu þessu hugmyndaferli um virkjanir í Þjórsá og hafa þeir 
algjörlega verið hunsaðir.

Í leigusamningi við leigutaka Kálfár stendur m.a.
Ófyrirséðar aðstæður:

„Verði slík röskun á lfríki árinnarþannig að hún verði óveiðanleg, svo sem vegna 
virljunarframkvæmda í Þjórsá, náttúruhan.fara eða annars slíks þá fellur samningur þessi úr gildi “.

